
AtmAnusandhAnam

ಆತ್ಮಾನುಸಂಧಾನಂ

ತ್ರಯ್ಯಂತತತಿಸಂಸಿದ್ಧಶುದ್ಧವಿದ್ಯೈಕಗೋಚರಃ .
ಅನಾದ್ಯಂತಃ ಪರಾತ್ಮಾಸೌ ಜಯತ್ಯಾನಂದಸುಂದರಃ .. 1..
ಶ್ರೀಮತ್ಪರಶಿವೇಂದ್ರಶ್ರೀದೇಶಿಕಾನಾಂ ವಯಂಮುದಾ .

ಅದ್ವೈತಾನಂದಮಾಧ್ವೀಕಮಂಘ್ರಿಪದ್ಮಮುಪಾಸ್ಮಹೇ .. 2..

ಶ್ರೀದೇಶಿಕೋಕ್ತವೇದಾಂತನಾಮಸಾಹಸ್ರಮಧ್ಯಗಾನ್ .

ಕಾಂಶ್ಚಿನ್ನಾಮಮಣೀನ್ಪದ್ಯದಾಮಭಿರ್ಗ್ರಥಯಾಮ್ಯಹಂ .. 3..

ಅಚ್ಯುತೋಽಹಮನಂತೋಽಹಮತರ್ಕ್ಯೋಽಹಮಜೋಽಸ್ಮ್ಯಹಂ .

ಅವ್ರಣೋಽಹಮಕಾಮೋಽಹಮಸಂಗೋಽಸ್ಮ್ಯಭಯೋಽಸ್ಮ್ಯಹಂ .. 4..

ಅಶಬ್ದೋಽಹಮರೂಪೋಽಹಮಸ್ಪರ್ಶೋಽಸ್ಮ್ಯಹಮವ್ಯಯಃ .
ಅರಸೋಽಹಮಗಂಧೋಽಹಮನಾದಿರಮೃತೋಽಸ್ಮ್ಯಹಂ .. 5..

ಅಕ್ಷರೋಽಹಮಲಿಂಗೋಽಹಮಜರೋಽಸ್ಮ್ಯಕಲೋಽಸ್ಮ್ಯಹಂ .

ಅಪ್ರಾಣೋಽಹಮಮೂರ್ತೋಽಹಮಚಿಂತ್ಯೋಽಸ್ಮ್ಯಕೃತೋಽಸ್ಮ್ಯಹಂ .. 6..

ಅಂತರ್ಯಾಮ್ಯಹಮಗ್ರಾಹ್ಯೋಽನಿರ್ದೇಶ್ಯೋಽಹಮಲಕ್ಷಣಃ .
ಅಗೋತ್ರೋಽಹಮಮಾತ್ರೋಽಹಮಚಕ್ಷುಷ್ಕೋಽಸ್ಮ್ಯವಾಗಹಂ .. 7..

ಅದೃಶ್ಯೋಽಹಮವರ್ಣೋಽಹಮಖಂಡೋಽಸ್ಮ್ಯಹಮದ್ಭುತಃ .
ಅಶ್ರುತೋಽಹಮದೃಷ್ಟೋಽಹಮನ್ವೇಷ್ಟವ್ಯೋಽಮರೋಽಸ್ಮ್ಯಹಂ .. 8..

ಅವಾಯುರಸ್ಮ್ಯನಾಕಾಶೋಽತೇಜಸ್ಕೋಽವ್ಯಭಿಚಾರ್ಯಹಂ .

ಅಮತೋಽಹಮಜಾತೋಽಹಮತಿಸೂಕ್ಷ್ಮೋಽವಿಕಾರ್ಯಹಂ .. 9..

ಅರಜಸ್ಕೋಽತಮಸ್ಕೋಽಹಮಸತ್ತ್ವೋಽಸ್ಮ್ಯಗುಣೋಽಸ್ಮ್ಯಹಂ .

ಅಮಾಯೋಽನುಭವಾತ್ಮಾಹಮನನ್ಯೋಽವಿಷಯೋಽಸ್ಮ್ಯಹಂ .. 10..

ಅದ್ವೈತೋಽಹಮಪೂರ್ವೋಽಹಮಬಾಹ್ಯೋಽಹಮನಂತರಃ .
ಅಶ್ರೋತ್ರೋಽಹಮದೀರ್ಘೋಽಹಮವ್ಯಕ್ತೋಽಹಮನಾಮಯಃ .. 11..
ಅದ್ವಯಾನಂದವಿಜ್ಞಾನಘನೋಽಸ್ಮ್ಯಹಮವಿಕ್ರಿಯಃ .
ಅನಿಚ್ಛೋಽಹಮಲೇಪೋಽಹಮಕರ್ತಾಸ್ಮ್ಯಹಮಕ್ಷಯಃ .. 12..
ಅವಿದ್ಯಾಕಾರ್ಯಹೀನೋಽಹಮವಾಙ್ಮನಸಗೋಚರಃ .

ಅನಲ್ಪೋಽಹಮಶೋಕೋಽಹಮವಿಕಲ್ಪೋಽಸ್ಮ್ಯತಿಜ್ವಲನ್ .. 13..

ಆದಿಮಧ್ಯಾಂತಹೀನೋಽಹಮಾಧಾರೋಽಸ್ಮ್ಯಹಮಾತತಃ .
ಆತ್ಮಚೈತನ್ಯರೂಪೋಽಹಮಹಮಾನಂದಚಿದ್ಘನಃ .. 14..
ಆನಂದಾಮೃತರೂಪೋಽಹಮಾತ್ಮಸಂಸ್ಥೋಽಹಮಾಂತರಃ .
ಆಪ್ತಕಾಮೋಽಹಮಾಕಾಶಾತ್ಪರ ಆತ್ಮೇಶ್ವರೋಽಸ್ಮ್ಯಹಂ .. 15..

ಈಶಾನೋಽಸ್ಮ್ಯಹಮೀಡ್ಯೋಽಹಮಹಮುತ್ತಮಪೂರುಷಃ .
ಉತ್ಕೃಷ್ಟೋಽಹಮುಪದ್ರಷ್ಟಾಹಮುತ್ತರತರೋಽಸ್ಮ್ಯಹಂ .. 16..

ಕೇವಲೋಽಹಂ ಕವಿಃ ಕರ್ಮಾಧ್ಯಕ್ಷೋಽಹಂ ಕರಣಾಧಿಪಃ .
ಗುಹಾಶಯೋಽಹಂ ಗುಪ್ತೋಽಹಂ ಚಕ್ಷುಷಶ್ಚಕ್ಷುರಸ್ಮ್ಯಹಂ .. 17..

ಚಿದಾನಂದೋಽಸ್ಮ್ಯಹಂ ಚೇತಾ ಚಿದ್ಘನಶ್ಚಿನ್ಮಯೋಽಸ್ಮ್ಯಹಂ .

ತಮಸಃ ಸಾಕ್ಷ್ಯಹಂ ತುರ್ಯಾತ್ತುರ್ಯೋಽಹಂ ತಮಸಃ ಪರಃ .

ನಿರ್ಮಲೋ ನಿರ್ವಿಕಲ್ಪೋಽಹಂ ನಿರಾಖ್ಯಾತೋಽಸ್ಮಿ ನಿಶ್ಚಲಃ .. 20..
ನಿರ್ವಿಕಾರೋ ನಿತ್ಯಪೂತೋ ನಿರ್ಗುಣೋ ನಿಃಸ್ಪೃಹೋಽಸ್ಮ್ಯಹಂ .

ಪ್ರಜ್ಞಾತ್ಮಾಹಂ ಪ್ರಶಾಂತೋಽಹಂ ಪ್ರಕಾಶಃ ಪರಮೇಶ್ವರಃ .

